
mahArudrastotram

மஹாருத்³ரஸ்தோத்ரம்

ஶ்ரீக³ணேஶாய நம: ।
வாண்யா ௐங்காரரூபிண்யா அந்த உக்தோऽஸ்ய நாந்யதா² ।
ஸுரஸ்த்ரிபு⁴வநேஶ:ஸ ந:ஸர்வாந்த:ஸ்தி²தோऽவது ॥ 1॥
தே³வோऽயம் ஸர்வதே³வாத்³ய:ஸூரிருந்மத்தவத்ஸ்தி²த: ।
வாஹோ ப³லீவர்த³கோऽஸ்ய யாஞ்சகஸ்யேஷ்டத:³ஸ து ॥ 2॥
நந்தி³ஸ்கந்தா⁴தி⁴ரூடோ⁴ऽபி த்ரிப்ரமித்யதிக:³ஸ்வபூ:⁴ ।
த³ஶா யஸ்ய ந ஶம்பு⁴ம் தம் ஸந்தம் வந்தே³ऽகி²லாத்மகம் ॥ 3॥
ஸத்³யோஜாதோऽஷ்டமூர்தி:ஸ பூ⁴தவந்தி³ஸ்துதோ ஜித: ।
ரக்ஷ மந்மத²ஹந்நாத² தோகத⁴ர்மாணமத்³ய மாம் ॥ 4॥
ஸ்வதோ ஹேதோர்ஜக³த்³தே⁴தோ த³யாநாதா²ம்பி³காபதே ।
தீவ்ராஸுஹ்ரு’த்த்ரிவித⁴ஹ்ரு’த்தாபாந்ம்ரு’த்யோஶ்ச மாமவ ॥ 5॥
க்ரு’தாக³ஸமபி த்ராஹ்யத்ரேர்ம்ரு’த்யோஸ்த்வம் ச பி⁴ஷக்தம: ।
தத்ஸந்தி⁴ம் பி⁴ந்தி⁴ ஸர்வாகயோநேர்முஞ்சஸ்வ மாம் ஶிவ ॥ 6॥
ஶ்ரீத³ புஷ்டித³ தே வ்யாப்தம் தி³க்ஷுக்ஷீரநிப⁴ம் யஶ: ।
ருங்மார்ஷ்டிக்ரு’த்³ரக்ஷ மாம் த்வம் க³ங்கா³ யந்மூர்த்⁴நி சர்க்ஷராட் ॥ 7॥
த்³ரஷ்டா வஸதி ஸர்வத்ர ப³த மாமீக்ஷஸே ந கிம் ।
ஸ்துதேர்த⁴ர்மேஶஶக்திர்நிரஸ்தம்ரு’த்யோநமேஜதே ॥ 8॥
திஷ்டா²நந்த³த³ சித்தே மே ஸமந்தாத் பரிபாலய ॥ 9॥
இதி ஶ்ரீவாஸுதே³வாநந்த³ஸரஸ்வதீவிரசிதம் மஹாக்²யஸ்தோத்ரம் ஸம்பூர்ணம் ॥

